
Сцэнар настаўніцкага семінара ў шостым модулі курса

Узаемная ацэнка і самаацэнка

Мэты семінара:

·  абмен вопытам паміж настаўнікамі пасля працы з заданнямі пятага модуля;

·  роздум пра цяжкасці і перавагі;
·  азнаямленне настаўнікаў са зместам шостага модуля і абмен меркаваннямі;
·  азнаямленне з заданнямі шостага модуля і дыскусія па іх выкананні.

·  рэкамендацыя выкарыстання ўзаемнай ацэнкі на пасяджэнні педагагічнага савета.

Ход сустрэчы:

1. Вітанне ўдзельнікаў.

2. Удзельнікі ўстаюць і дзеляцца на пары. Размова на тэму: “Які з вывучаных элементаў АА я лічу найбольш карысным, а які найбольш цяжкім? З якімі цяжкасцямі я сутыкнуўся пры выкарыстанні ключавых пытанняў і як я пераадольваў іх?” Абмен меркаваннямі.

3. Размова ў парах пра найбольш эфектыўны спосаб выкарыстання ключавых пытанняў. Абмен меркаваннямі.

4. Прадстаўленне найбольш цікавых ключавых пытанняў, якія настаўнікі задалі вучням. Пытанні вядучы запісвае на плакат.

5. Лекцыя вядучага на тэму “Узаемная ацэнка і самаацэнка”.

6. Раздача дыдактычнага матэрыялу шостага модуля.

7. Абмеркаванне ў парах: “Як я збіраюся вучыць сваіх вучняў працы з самаацэнкай і ўзаемнай ацэнкай?”

8. Удзельнікі запісваюць парады аб тым, як ўвесці ўзаемную ацэнку.

9. Абмеркаванне заданняў да справаздачы па шостым модулі,  азнаямленне з фармулярам справаздачы.

Яшчэ адным плюсам шостага модуля з’яўляецца тое, што ўдзельнікі курса выкарыстоўваюць узаемную ацэнку на практыцы. Падобнае практыкаванне можна выканаць і ў ходзе настаўніцкага семінара. Для гэтага трэба:

·  папрасіць настаўнікаў запоўніць фармуляр справаздачы,

·  прызначыць кожнаму настаўніку рэцэнзента (напрыклад, у пары),

·  ацаніць (у адпаведнасці з прыведзенай ніжэй схемай) справаздачу ўзаемнай ацэнкай.

Схема ацэньвання справазачы па шостым модулі:

1. Ці былі адказы на пытанні справаздачы поўнымі?

2. Ці схема ацэньвання (апісаная ў справаздачы) была створана разам з вучнямі? Ці ўтрымлівае схема канкрэтныя пытанні і моманты, якія трэба ацаніць, або яна з’яўляецца занадта агульнай?

3. Ці быў апісаны спосаб тлумачэння вучням пытанняў да праверачнай работы?

4. Ці быў апісаны спосаб і вынікі выкарыстання ўзаемнай ацэнкі і самаацэнкі для канкрэтнай работы? Ці было прыведзена меркаванне вучняў на тэму ўзаемнай ацэнкі і самацэнкі?

5. Ці быў апісаны спосаб выкарыстання ўзаемнага навучання?

6. Ці быў апісаны працэс навучання дзяцей напісанню зваротнай сувязі?

7. Ці было прыведзена апісанне выкарыстання тэхнікі самаацэнкі?

8. Што мне спадабалася ў справаздачы?

9. Што можна было б зрабіць па-іншаму? Як?

10. Ці была справаздача напісана і даслана своечасова?

Заўвагі:

- прапанаваны сцэнар сустрэчы з настаўнікамі - толькі дапаможны дакумент для асоб, якія будуць яе праводзіць. Настаўнікі могуць змяніць сцэнар у адпаведнасці з уласнымі патрэбамі.

- вядоўца вызначае працягласць сустрэчы і паведамляе пра гэта (перад семінарам) настаўнікам. Распрацавала Данута Стэрна
Інтэрнэт-курс  “Актыўная ацэнка” www.dn.aacenka.by

